
Sarajevo, 12 .01.2021 god.
Zapisnik

Sa 122. sjedenice  Školskog odbora Srednje škole primijenjenih umjetnosti Sarajevo održanog dana 12. 01. 2021. godine, s početkom u 12.00 sati.
Obzirom na novonastalu situaciju i naredbe Kriznog štaba i MONKSA  članovi Školskog odbora: predsjednica Mirka Crnovršanin, i članovi: Amra Patković, Alen Šarčević i Tamara Čapelj sjednicu su održali online putem meila i telefona.
Sjednicu je pripremio i kordinirao sekretar  Mensur Bektić-zapisničar.
Za sjednicu  je predložen sljedeći

      D N E V N I    R E D

1. Usvajanje zapisnika sa 121. sjednice  Školskog odbora.

2. Izvještaj o uspjehu u učenju i vladanju na kraju prvog polugodišta školske 2020/2021. godine.

3. Izvještaj  direktorice mr. Elme Alić-Šobot za period prvog polugodišta 2020/2021 godine;

4. Tekuća pitanja:

a) UPOZNAVANJE sa odredbama Zakona o upravi BiH, Zakona o srednjem obrazovanju KS i
Pravilnika o izboru, nadležnostima i načinu rada školskih odbora srednjih škola KS;
   b) UPOZNAVANJE sa odredbama zakona o Javnim nabavkama.

       
Predsjednica ŠO pitala je da li ima primjedbi i dopuna na dnevni red, a nakon što nije bilo dopuna dnevni red je jednoglasno  usvojen.


Ad 1. / Usvajanje zapisnika sa 121. sjednice Školskog odbora
Svim članovima Školskog odbora dostavljen je zapisnik  sa  121. sjednice Školskog odbora.
Nakon što nije bilo primjedbi na zapisnik ŠO jednoglasno je  usvojen.


Ad 2./ Izvještaj o uspjehu u učenju i vladanju na kraju prvog polugodišta školske 2020/21  
            godine
Svi članovi Školskog odbora su putem meila dobili izvještaj o uspjehu u učenju i vladanju na kraju prvog polugodišta školske 2020/2021 godine. 
Tabelarni pregled općeg uspjeha u učennju i vladanju učenika po razredima  na kraju prvog polugodišta na kraju prvog polugodišza školske 2021/2021 godine.
[image: ]Nakon upoznavanja sa uspjehom i vladanjem učenika na kraju prvog polugodišta 2020/2021 godine Školski odbor je jednoglasno usvojio izvještaj.




Ad 3. / Izvještaj  direktorice mr. Elme Alić-Šobot za period prvog polugodišta 2020/2021 godine;


SEPTEMBAR:

Zbog  pandemije COVIDA-19 i nepovoljne epidemiološke situacije, nastava u ovoj školskoj godini započela je i prve dvije sedmice odvijala se online, putem platforme Office 365. 
U školu su  prvi dan došli samo učenici prvih razreda da bi se upoznali s razrednicima.
U skladu s Uputama Ministarstva za obrazovanje, nauku i mlade KS od 14.9. do  9.10. 2020. nastava se odvijala po kombiniranom modelu; jedan dio odjeljenja nastavu je pratio u školi, a drugi - online, sa sadmičnom rotacijom. Usprkos teškoćama i prilagođavanju na novonastalu situaciju, u školi je nastavljeno s realizacijom velikog broja aktivnosti na mnogim projektima.

- 9. septembra 2020. godine - rad naše učenice Lejle Zunđe IVa (Odsjek za reklamnu grafiku)  postavljen je na pametnim kantama u gradu.

-21. septembra 2020. godine -  Zemaljski muzej BiH obilježio je Međunarodni dan mira.
Na poziv Centra za razvoj omladinskog aktivizma (CROA), s kojim sarađujemo duži niz godina, pozvani smo na  druženje povodom ovog značajnog datuma. Učenici IIIb odjeljenja, u pratnji direktorice škole mr. Elme Alić-Šobot, pedagoga-psihologa Maide Bavčić i razrednice Irme Tahmaz-Mehmedagić, obilježili su ovaj značajan datum u razgovoru i druženju s istaknutim umjetnicima Markom Feherom i Damirom Imamovićem.

- 23. septembra 2020. godine - naši učenici s učenicima Druge gimnazije prisustvovali su radionici koja je održana u Historijskom muzeju BiH pod nazivom "Interpretacija umjetničkog dizajna spomenika Drugog svjetskog rata", s fokusom na mlade. Cilj radionice bio je predstaviti mladim značaj spomenika i memorijalnih mjesta, kao vrijedan dio kulturno- historijske baštine i umjetničkog dizajna spomenika Drugog svjetskog rata putem savremene interpretacije. Učenici su, također, posjetili i depo Historijskog muzeja u kojem su imali priliku vidjeti najznačajnija djela umjetnika s prostora bivše Jugoslavije. 
Radionica je realizirana u okviru projekta "Tragovima Maršala", koju u Bosni i Hercegovini implementira Fondacija Sprofondo-Thalia iz Sarajeva. Projekt finansira Evropska unija, a sprovodi Vijeće za regionalnu saradnju (RCC).

OKTOBAR

- 16. oktobra 2020. godine – učenici su u pratnji profesora Hamzalije Muhića posjetili Olimpijski muzej Bosne i Hercegovine. Upoznali su se sa značajem i vrijednostima muzeja, koji ima cilj podizanje svijesti o bogatom bosanskohercegovačkom olimpijskom naslijeđu.

- 19. oktobra 2020. godine - direktorica naše škole mr. Elma Alić-Šobot, posjetila je Ministarstvo za obrazovanje, nauku i mlade Kantona Sarajevo, gdje je razgovarala s ministrom mr. Anisom Krivićem.
Razgovaralo se o aktualnim scenarijima za odvijanje odgojno-obrazovnog rada u školskoj 2020/2021. godini te je ukazano na prednosti i nedostatke ponuđenih modela odgojno-obrazovnog rada. Pitanja koja su bila otvorena rješavana su uz dijalog, uvažavanje i otvorenu komunikaciju.

- 21. oktobra 2020. godine - bibliotekarka naše škole Amina Abdulahović prisustvovala je online radionici Medijske i informacijske pismenosti, koju provodi Fakultet političkih nauka u Sarajevu. 

- od 23. oktobra 2020. godine zbog loše epidemiološke situacije ponovo smo se vratili na potpuno izvođenje nastave online putem.

- I ove godine obilježili smo oktobar,  Međunarodni mjesec školskih biblioteka, pod motom 
„ Čitalačka jesen u Umjetničkoj...“ nizom aktivnosti. Sve u duhu važnosti knjiga i čitanja obilježili smo 30.oktobra 2020. i Nacionalni dan svjesnosti o bibliotekama – „Biblioteka bez zidova“ i ove godine kao biblioteka partner u okviru Projekta ERASMUS + Capacity Building in Higher Education (CBHE) – „Library Network Support Services (LNSS): Modernising libraries in Western Balkan, kojeg realizira Univerzitet u Sarajevu. Sve  razgovore, ideje i promišljanja s bibliotekarkom učenici Ia: Nikolina Popović i Irfan Sijerčić, IIIa: Šejla Šabanović i Ajdin Bajramović, IVa: Monika Mlinac i Jelena Popović, s Odsjeka likovno- grafičke opreme i ilustracije knjige, u klasi prof. Elmine Suljević, pretočili su u sjajne likovne radove koji su prezentirani široj javnosti u vidu online izložbe, kao naš doprinos obilježavanju ovog značajnog datuma.

- 30. oktobra 2020. godine - našu školu posjetio je ministar za obrazovanje nauku i mlade KS 
 mr. Anis Krivić i tom prilikom obišao sve odsjeke u školi. Ministar je otvorio i izložbu učeničkih radova, nastalih tokom izvođenja online nastave.


NOVEMBAR

- 9. novembra 2020. godine - direktorica naše škole mr. Elma Alić - Šobot učestvovala je na konferenciji Fondacije CURE u okviru projekta “Rodno zasnovano nasilje: nasilje u vezama mladih-Pogled iz drugog ugla”. Fondacija je organizirala konferenciju pod nazivom “Izazovi online obrazovanja u vrijeme COVIDA-19”.

- Televizija Sarajevo je, u saradnji s PH International, pokrenula projekt pod nazivom „TVSA mladima“. Teme projekta bile su: vršnjačko nasilje, mito i korupcija. 
Učenici su mogli odabrati strip, esej ili kratki film kako bi prezentirali svoje viđenje ovih problema koji, nažalost, egzistiraju u našem društvu.
U okviru projekta „TVSA mladima“ u Sarajevskoj špici, predstavljeni su takmičarski likovni radovi  iz naše škole kroz više gostovanja naših učenika.

- 25. novembra 2020. godine, zbog nemogućnosti otvaranja izložbe povodom ovog značajnog datuma, postavljena je online retrospektiva izložbi realiziranih u proteklom periodu u našoj školskoj galeriji. Izložbu je pripremio voditelj galerije prof. Boris Čistopoljski.

- Tokom mjeseca učenici su pozivani da učestvuju na velikom broju likovnih konkursa i radionica, kao što su: fotokonkurs za studente i srednjoškolce, u sklopu projekta ACT, Artists Create Together Youth Power organizira online Q&A radionice o temi ulične umjetnosti i dr.

DECEMBAR

- 14. decembra 2020. godine - bibliotekarka Amina Abdulahović prisustvovala je online radionici o temi: „ Uloga bibliotekara u implementaciji medijske i informacijske pismenosti u obrazovni sistem BiH“, koju je realizirao Fakultet političkih nauka u Sarajevu.

- 16. decembra 2020. godine - objavljeni su rezultati Projekta „TVSA mladima“ i na našu veliku radost prvu nagradu osvojila je naša učenica Lejla Zunđa (IVa), s Odsjeka za reklamnu grafiku, u klasi prof. Milijane Lagumdžije, o temi „Korupcija“. Učenica  je bila gost na TVSA 21. decembra 2020. i govorila o  svom radu i našoj školi.
- 16. decembra 2020. godine - profesorica Emina Ćosibegović, preko komunikacijske platforme Zoom, pridružila se programu u okviru Međunarodnog književnog festivala "Sarajevski dani poezije".
- 17. decembra 2020. godine - prof. Boris Čistopoljski postavio je online izložbu učeničkih radova nastalih tokom pandemije, od marta do novembra ove godine. Svi profesori stručne nastave odabrali su po pet radova za koje su smatrali da će na najbolji način predstaviti njihov predmet i školu.
- 22. decembra 2020. godine - naš učenik Abdulah Hodžić (IVa), na XXII Festivalu filma djece i omladine u Zenici, osvojio je prvu nagradu za dokumentarni film “Moja porodica u izolaciji”.

- 24. decembra 2020. godine - u galeriji "Roman Petrović" otvorena je tradicionalna godišnja izložba "Mali format". Za najbolje likovno ostvarenje nagrađena je direktorica naše škole mr. Elma Alić-Šobot. 

Iako je pandemija ovladala našom stvarnošću, pomenute aktivnosti i nagrade kako naših učenika, a tako i naše direktorice, te naših profesora (izložba našeg Nedima Đikića, stručnog saradnika na gipsu) dokaz su da ona nije prekinula njihov  umjetnički put i kreativnost. 

Nakon upoznavanja sa Izvještajem  direktorice mr. Elme Alić-Šobot za period prvog polugodišta 2020/2021 godine Školski odbor je jednoglasno usvojio izvještaj.


Ad 4/ Tekuća pitanja:

a) UPOZNAVANJE sa odredbama Zakona o upravi BiH, Zakona o srednjem obrazovanju KS i
Pravilnika o izboru, nadležnostima i načinu rada školskih odbora srednjih škola KS;
Predsjednik i članovi Školskog odbora, direktor, sindikalni povjerenik, te članovi komisija koje formira Školski odbor Javne ustanove Srednja ugostiteljsko-turistička Sarajevo, upoznati su sa odredbama Zakona o upravi BiH, Zakona o srednjem obrazovanju KS, i Pravilnika o izboru, nadležnostima i načinu rada školskih odbora srednjih škola KS, te se upoznaju sa kaznenim odredbama u slučaju kršenja gore pomenutih pozitivnih pravnih propisa. Kaznene odredbe Zakona o upravi BiH:
''Član 102. Novčanom kaznom od 2.000 KM do 8.000 KM kaznit će se za prekršaj institucije s javnim ovlaštenjima: 
- ako na zahtjev organa uprave ne dostavi izvještaj, podatke i informacije iz oblasti svoje djelatnosti (član 26. stav 2. i član 38. stav 2.); 
- ako zahtjev stranaka ne rješavaju u propisanim rokovima (član 39); 
- ako ne postupe po podnesenoj predstavci, prijedlogu ili pritužbi stranke i u propisanom roku ne daju pismeni odgovor (član 41.); 
- ako po službenoj dužnosti ne pribavljaju uvjerenja i druge javne isprave o činjenicama o kojima se vodi službena evidencija ili ako zahtijevaju da stranke pribavljaju uvjerenja i javne isprave (član 42.); 
- ako inspektoru onemogućavaju vršenje inspekcijskog nadzora i ne daju mu potrebne podatke i obavještenja (član 74. stav 3.); 
- ako ne postupe po preventivnim mjerama inspektora ili po rješenju inspektora (čl. 76. i 78.); 
- ako se građanima i institucijama s javnim ovlaštenjima onemogućava ili otežava ostvarivanje njihovih prava i pravnih interesa (član 89. stav 1. ovog zakona). 
Za prekršaj iz stava 1. ovog člana kaznit će se novčanom kaznom od 200 KM do 1.000 KM i odgovorno lice u organu uprave, agenciji ili instituciji sa javnim ovlaštenjima. 
Novčanom kaznom od 200 KM do 1.000 KM kaznit će se upravni inspektor ako ne postupi po zahtjevu iz člana 89. stav 2. ovog zakona. 
Član 103. Novčanom kaznom od 1.000 KM do 4.000 KM kaznit će se za prekršaj institucije s javnim ovlaštenjima, ako organu uprave ne dostavi u propisanom roku tražene podatke ili akte u vezi s postupanjem u upravnom postupku, vršenju upravnog nadzora ili praćenjem stanja u određenoj oblasti. 
Za prekršaj iz stava 1. ovog člana kaznit će se novčanom kaznom od 200 do 800 KM i odgovorno lice u instituciji s javnim ovlaštenjima. 
Član 104. Novčanom kaznom od 150 KM do 500 KM kaznit će se za prekršaj odgovorno lice u organu uprave ako ne postupi po odredbama čl. 11., 35., 39., 41., 42., 43., 70., 79., 81. i članu 89. ovog zakona. 
Član 105. Odgovornim licem u organu uprave u smislu člana 102. do 104. ovog zakona smatra se rukovodilac organa uprave, inspektor, kao i državni službenik koji je zadužen da neposredno izvrši određeni posao, a nije izvršio taj posao ili je izvršio radnju suprotno datoj obavezi.''
Kaznene odredbe Zakona o srednjem obrazovanju KS:
''Član 174. (Kazne za teže prekršaje srednje škole) (1) Novčanom kaznom od 2.000 do 7.000 KM kaznit će se za prekršaj srednja škola, odnosno dom učenika ako: 
a) otpočne s radom prije nego što je to propisano (čl. 25. i 26. ovog zakona), 
b) izda svjedodžbu ili drugu javnu ispravu o završenom obrazovanju protivno važećim propisima ili na drugi način zloupotrijebi pečat srednje škole (član 26. ovog zakona), 
c) organizira rad po odgovarajućem programu srednje škole izvan svog sjedišta i počne s radom prije nego što ispuni uvjete za rad (član 31. ovog zakona), 
d) izvodi nastavu po nastavnom planu i programu koji nije donio ili odobrio nadležni organ (čl. 36. i 37. ovog zakona), 
e) prekine nastavu bez odobrenja ministra (član 44. ovog zakona), 
f) ako se u srednjoj školi upotrebljavaju udžbenici i nastavna sredstva bez odobrenja nadležnog organa (član 53. ovog zakona), 
g) obavi dopunske, popravne, razredne, vanredne, maturske, majstorske i završne ispite suprotno donesenim propisima (čl. 59, 74,76, 77, 78, 91. i 92. ovog zakona), 
h) izvrši upis u srednju školu suprotno kriterijima koje na prijedlog ministra utvrđuje Vlada (član 72. stav (3) ovog zakona), 
i) ne organizira nastavu za vanredne polaznike (član 76. ovog zakona), 
j) pri sticanju i korištenju prihoda ne postupa u skladu sa propisima (član 171. ovog zakona). 
(2) Za prekršaje iz stava (1) ovog člana kaznit će se i odgovorno lice u srednjoj školi, odnosno domu učenika, novčanom kaznom od 1.000 do 3.000 KM. 
(3) Za prekršaje iz stava (1) ovog člana, za koje se utvrdi lična odgovornost, kaznit će se nastavnik novčanom kaznom do 1.000 KM. 
(4) Za prekršaje iz stava (1) ovog člana, za koje se utvrdi da nije u pisanoj formi upozorio na nezakonito postupanje nastavnika, direktora škole i školski odbor, kaznit će se sekretar škole novčanom kaznom do 1.000 KM. 
Član 175. (Kazne za lakše prekršaje) (1) Novčanom kaznom od 1.000 do 5.000 KM kaznit će se za prekršaj srednja škola, odnosno dom učenika ako: 
a) omogući političko djelovanje u srednjoj školi (član 5, 142. stav (8) i član 146. stav (6) ovog zakona), 
b) učenici u toku dana imaju veći broj časova od broja časova utvrđenih ovim zakonom (član 43. ovog zakona), 
c) ne donese godišnji program rada za tekuću školsku godinu (član 47. ovog zakona), 
d) ne podnese izvještaj o uspjehu učenika u učenju i vladanju na kraju prvog polugodišta i na kraju školske godine (član 48. ovog zakona), 
e) organizira nove oblike rada suprotno propisu (član 51. ovog zakona), 
f) ne vrši ocjenjivanje učenika u skladu sa propisom kojeg donosi ministar (član 87. ovog zakona), 
g) uputi učenika da ponovi razred, a da o prigovoru na zaključnu ocjenu nije odlučilo nastavničko vijeće (član 90. u vezi sa čl. 80. i 92. ovog zakona), 
h) ne vodi propisanu dokumentaciju i evidenciju (član 96. ovog zakona), 
i) ne organizira ljekarski pregled, u zdravstvenoj ustanovi kao javnoj ustanovi, radnika srednje škole (član 126. ovog zakona), 
j) ne izvrši ocjenjivanje rada nastavnika i stručnih saradnika u skladu sa pravilnikom (čl. 127. i 128. ovog zakona), 
k) onemogući nesmetano i potpuno obavljanje nadzora (čl. 138. i 139. ovog zakona), 
l) ne postupi u skladu sa pravilnicima i drugim provedbenim aktima koje donosi ministar, 
m) ne postupi u skladu sa pedagoškim standardima i normativima koje donosi Vlada, 
n) nastavu realizuje nastavni kadar koji nema profil i stručnu spremu utvrđenu nastavnim planom i programom, a da prethodno nije proveden postupak u skladu sa zakonom. 
(2) Za prekršaje iz stava (1) ovog člana kaznit će se direktor, odnosno predsjednik i članovi školskog odbora srednje škole ili doma učenika, novčanom kaznom od 1.000 do 3.000 KM. 
(3) Za prekršaje iz stava (1) ovog člana, za koje se utvrdi lična odgovornost, kaznit će se nastavnik novčanom kaznom do 1.000 KM. 
(4) Roditelj djeteta koji ne upiše dijete u srednju školu, odnosno ako dijete redovno ne pohađa nastavu u skladu sa članom 180. ovog zakona, kaznit će se za prekršaj, novčanom kaznom od 500 KM. 
(5) Za prekršaje iz stava (1) ovog člana, za koje se utvrdi da nije u pisanoj formi upozorio na nezakonito postupanje nastavnika, direktora škole i školski odbor, kaznit će se sekretar škole novčanom kaznom do 1.000 KM.''

Pozitivne odredbe Pravilnika o izboru, nadležnostima i načinu rada školskih odbora srednjih škola KS s osvrtom na izmjene u odnosu na ranije važćeće propise:
''Član 15. (Opće metode rada Školskog odbora)
(1) Obavljanje dužnosti člana Školskog odbora je dobrovoljno i bez naknade.
(2) Sve odluke Školskog odbora donose se na sjednicama odbora na način da se o njima glasa javno ili tajno što se preciznije uređuje Poslovnikom o radu.
(3) Odluke Školskog odbora valjane su ako za njih glasa većina od ukupnog broja članova.
(4) Odluke, zaključci i stavovi Školskog odbora se objavljuju javno, putem oglasne ploče, odmah, a najkasnije tri dana nakon okončanja sjednice. U slučaju da je Školski odbor odluku, odnosno zaključak, donio na pisani zahtjev trećeg lica, iste je obavezan dostaviti u pisanoj formi podnosiocu zahtjeva.
(5) Član Školskog odbora koji se ne slaže sa donesenom odlukom može tražiti da se u zapisnik unese njegovo izdvojeno mišljenje.
(6) Članovi Školskog odbora mogu djelovati samo kao kolektivni organ i nemaju nadležnost za donošenje odluka van sjednica Školskog odbora.
(7) U slučaju neopravdanog nedolaska člana Školskog odbora na najmanje tri uzastopne sjednice, na kojima se razmatra ista tačka dnevnog reda, Školski odbor pokreće inicijativu za smjenu tog člana.
Član 16. (Održavanje sjednica Školskog odbora)
(1) Školski odbor može se konstituirati ako je imenovana većina članova Školskog odbora.
(2) Direktor je dužan, najkasnije u roku od sedam dana od dana dostavljanja odluke Vlade o imenovanju Školskog odbora Škole, predsjedniku i članovima Školskog odbora dostaviti odluku Vlade o imenovanju Školskog odbora Škole.
(3) Konstituirajuću sjednicu Školskog odbora, najkasnije u roku od 15 dana od dana prijema odluke Vlade o imenovanju Školskog odbora škole, saziva predsjednik starog saziva Školskog odbora, njegov zamjenik ili član starog saziva Školskog odbora.
(4) Ostale sjednice Školskog odbora zakazuje predsjednik Školskog odbora - predstavnik Ministarstva, a u slučajevima kada je predsjednik Školskog odbora spriječen, sastanke zakazuje njegov zamjenik, na način kako je to regulisano Poslovnikom o radu Školskog odbora.
(5) Predsjednik Školskog odbora ili njegov zamjenik je obavezan odmah zakazati sastanak Školskog odbora kada su u pitanju hitni razlozi, a najkasnije u roku od sedam dana, te u dnevni red uvrstiti pitanja koja delegiraju sljedeće strukture:
a) direktor;
b) najmanje dva člana Školskog odbora;
c) Ministarstvo;
d) Općina;
e) Vijeće roditelja učenika;
f) Sindikalni odbor i
g) druge zainteresirane strukture, a što se preciznije uređuje Poslovnikom o radu Školskog odbora.
Član 17. (Zakazivanje sjednice)
(1) Predsjednik Školskog odbora predlaže dnevni red za sjednicu, a konačan dnevni red utvrđuje 
Školski odbor.
(2) Materijale za sjednicu Školskog odbora, po utvrđenom dnevnom redu iz stava (1) ovog člana, priprema direktor škole koji je u obavezi osigurati potpis sekretara škole u gornjem desnom uglu akta (materijal koji se razmatra), a kojim se potvrđuje da je predloženi materijal u skladu sa pozitivnim zakonskim propisima.
(3) Ukoliko sekretar škole nije parafirao akt, materijal se ne može razmatrati na toj sjednici.
(4) Ukoliko sekretar škole smatra da određeni materijal nije usklađen sa pozitivnim zakonskim propisima, obavezan je direktoru, Školskom odboru i Ministarstvu dostaviti obrazložen pisani akt o uočenim nepravilnostima.
(5) Prije sjednice Školskog odbora, predsjednik će članove u pisanoj formi, obavijestiti o predloženom dnevnom redu, datumu, vremenu i mjestu održavanja sjednice Školskog odbora.
(6) Članovima Školskog odbora najmanje dva dana prije održavanja sjednice bit će dostavljeni pisani materijali u vezi sa tačkama dnevnog reda koje će se razmatrati na sjednici.


(7) U  hitnim  slučajevima,  sjednice  Školskog  odbora  mogu  biti zakazane putem telefona ili na drugi adekvatan način.
(8)  Odluku o potrebi hitnog sazivanja sastanka Školskog odbora donosi predsjednik Školskog odbora i njegov zamjenik, kao i ostale strukture navedene u članu 16. ovog pravilnika.
(9)  Dnevni red sa zakazanim  datumom  održavanja sjednice Školskog  odbora će biti obavezno postavljen  na  oglasnoj ploči Škole.
Član 18. (Učešće stručnih lica u radu Školskog odbora)
(1) Prisustvo sjednici Školskog odbora je obavezno za  radnika škole, odnosno lice koje je  ovlašteno da obavlja određene poslove za Školu, čije prisustvo sastanku zahtijeva Školski odbor u slučajevima kada se traži njihovo stručno mišljenje ili ako moraju da daju dodatno objašnjenje za određeno pitanje koje se razmatra na sjednici. Prisustvo sjednicama dozvoljeno je samo licima kojima je Školski odbor odobrio prisustvo.
(2) Školski odbor je obavezan blagovremeno pisanim putem obavijestiti sindikalnog predsjednika o sjednicama ovog organa i omogućiti mu prisustvo svim sjednicama, osim sjednicama koje su zatvorene za javnost, te razmotriti prijedloge i stavove Sindikata o pitanjima iz njegove nadležnosti, ako se o njima raspravlja.
Član 19. (Učešće sekretara škole u radu Školskog odbora)
(1) Sekretar škole dužan je pisanim putem upozoriti Školski odbor na nezakonito postupanje ovog organa, direktora ili drugog radnika škole, ukoliko je takav postupak u vezi sa propisanim dužnostima Školskog odbora.
(2) Na svakoj sjednici Školskog odbora sekretar škole vodi zapisnik, ali nema pravo odlučivanja. Učestvovanje sekretara škole u raspravi je dopušteno uz odobrenje predsjednika Školskog odbora.
(3) U slučaju sprijećenosti sekretara Škole da vodi zapisnik na sjednici, zapisnik vodi predstavnik radnika u Školskom odboru, a isti na sljedećoj sjednici parafira sekretar škole, kojom prilikom ima i mogućnost primjene mehanizma upozorenja iz stava (1) ovog člana.
(4) Zapisnik iz stava (2) ovog člana sadrži imena članova Školskog odbora i drugih lica koja su prisutna sjednici, pitanja o kojima se raspravlja tokom sjednice Školskog odbora, kao i sve donesene odluke i zaključke.
(5) Zapisnike potpisuje predsjednik Školskog odbora, odnosno predsjedavajući sjednice, kao i lice koje vodi zapisnik.
Član 20. (Regulisanje ostalih pitanja bitnih za rad Školskog odbora)
Druga pitanja koja nisu regulirana ovim pravilnikom, a koja se odnose na rad Školskog odbora, bit će regulisana Poslovnikom o radu Školskog odbora.''

U prilogu:
1. Zakon o upravi BiH
2. Zakon o srednjem obrazovanju
3. Pravilnik o izboru, nadležnostima i načinu rada školskih odbora srednjih škola 
Pripremio sekretar škole Mensur Bektić.

b) UPOZNAVANJE sa odredbama zakona o Javnim nabavkama.

Predsjednik i članovi Školskog odbora, direktor Škole, pomoćnik direktora, voditelj dijela nastavnog procesa, te predsjednik i članovi Komisije za javne nabavke Javne ustanove Srednja Škola primijenjenih umjetnosti Sarajevo, upoznati su sa odredbama Zakona o javnim nabavkama (''Službeni glasnik BiH'', broj: 39/14), odredbama Pravilnika o postupku provođenja direktnog sporazuma (''Službeni glasnik BiH'', broj: 90/14), te odredbama Pravilnika o postupku dodjele ugovora o uslugama iz Aneksa II Dio B. Zakona o javnim nabavkama, te se upoznaju sa kaznenim odredbama Zakona u slučaju kršenja gore pomenutih pozitivnih pravnih propisa, sljedećim Izvodom iz Zakona: 
''Član 116. (Prekršajne odredbe)
(1) URŽ podnosi prekršajnu prijavu kod nadležnog suda za prekršaje, kada utvrdi da je bilo povreda postupka javne nabavke koje predstavljaju prekršaj u smislu odredbi ovog zakona. U slučajevima kada nije bilo postupka po žalbi, Agencija podnosi prekršajnu prijavu kod nadležnog suda za prekršaje, kada utvrdi povrede ovog zakona koje su u njenoj nadležnosti. 
(2) Novčanom kaznom u iznosu od 1.500,00 do 15.000,00 KM kazniće se za prekršaj ugovorni organ:
a) ako nabavi robu, radove ili usluge bez sprovođenja postupaka javne nabavke propisanih ovim zakonom osim u slučajevima kada to zakon dopušta;
b) ako ne zaštiti podatke koje mu proslijedi privredni subjekt, označivši ih kao povjerljive, a koji prema odredbama ovog zakona mogu biti proglašeni povjerljivim;
c) ako se ne pridržava uslova i načina javne nabavke prema procijenjenim vrijednostima i dijeli vrijednost nabavke s namjerom izbjegavanja primjene propisanog postupka nabavke;
d) ako primijeni pregovarački postupak bez objave obavještenja suprotno odredbama članova 21., 22., 23., 24. i 28. ovog zakona;
e) ako ne stavi na raspolaganje tendersku dokumentaciju svim privrednim subjektima koji su je tražili, u skladu sa obavještenjem o javnoj nabavci, odnosno ne omogući uvid u dokumentaciju;
f) ako ne poštuje rokove za prijem zahtjeva za učešće i ponuda;
g) ako prilikom pripreme tehničke specifikacije ne poštuje važeće tehničke standarde, propise ili norme;
h) ako ne dostavi odluke za koje je ovim zakonom propisana obaveza dostavljanja ponuđačima u postupku javne nabavke;
i) ako ne dovrši postupak javne nabavke zaključivanjem ugovora o javnoj nabavci ili odlukom o poništenju;
j) ako zaključi ugovor o javnoj nabavci koji nije u skladu s odabranom ponudom i uslovima određenim u tenderskoj dokumentaciji;
k) ako ne čuva dokumentaciju o javnoj nabavci, u skladu sa propisima o arhiviranju dokumenata;

l) ako ustupi postupak nabavke ili za sprovođenje nabavke ovlasti treće lice ili lice koje nije ugovorni organ u smislu ovog zakona da bi na taj način izbjegao njegovu primjenu;
m) ako na zahtjev URŽ-a ne dostavi traženu dokumentaciju ili onemogući uvid u dokumentaciju;
n) ako ne izvrši rješenje URŽ-a;
o) ako predmet ugovora, konkursne uslove, tehničke specifikacije ili druge elemente javnog poziva prilagodi konkretnom ponuđaču, ili ako dodijeli ugovor ponuđaču koji je učestvovao u pripremi konkursne dokumentacije ili nekog njenog dijela, a nije u postupku dokazao da nije bio u povoljnijem položaju;
p) ako ne dostavi izvještaj o dodijeljenom ugovoru;
r) ako ne donese plan nabavki i ne objavi ga na veb-stranici ugovornog organa.
(3) Novčanom kaznom u iznosu od 300,00 do 3.000,00 KM kazniće se odgovorno lice u ugovornom organu za prekršaj iz stava (2) ovog člana.
(4) Novčanom kaznom u iznosu od 1.000,00 do 10.000,00 KM kazniće se za prekršaj ponuđač ako je dao netačne podatke u dokumentima kojima dokazuje ličnu, poslovnu, finansijsku, tehničku i profesionalnu sposobnost.
(5) Novčanom kaznom u iznosu od 200,00 do 2.000,00 KM kazniće se i odgovorno lice ponuđača za prekršaj iz stava (4) ovog člana.
(6) Zahtjev za pokretanje prekršajnog postupka URŽ podnosi nadležnom sudu prema sjedištu ugovornog organa.
(7) URŽ, rješavajući u postupku po žalbi, a na osnovu stanja u spisu, može podnijeti krivičnu prijavu.''
 
U prilogu:
1. Zakon o javnim nabavkama 
2. Pravilnik o postupku provođenja direktnog sporazuma
3. Pravilnik o postupku dodjele ugovora o uslugama iz Aneksa II Dio B. ZJN
Pripremio sekretar škole Mensur Bektić

Sjednica je završena u 14,00 sati.
	

      
ZAPISNIČAR:                                                                  PREDSJEDNICA:
                 _______________                                                        ŠKOLSKOG ODBORA         
                   Mensur Bektić                                                         _________________________
                                                                                                            Mirka Crnovršanin

